
Salah guna kuasa bagi dapatkan kontrak penyelenggaraan syarikat milik adiknya

Pengarah JKR dituduh rasuah

Oleh AZIzI MAJID
utusanjohor@utusan.com.my

JOHOR BAHRU 26 Jun - Seo-
rang pengarah Jabatan Kerja Raya
(JKR) berpangkat Datuk mengaku
tidak bersalah di Mahkamah Sesyen,
di sini hari ini atas tuduhan meng-
gunakan kedudukannya untuk men-
dapatkan kontrak penyelenggaraan
bagi syarikat milik adiknya bernilai
RM230,800, tiga tahun lalu.
Tertuduh, Datuk Abd. Rahim Ah-
mad, 57, yang ketika itu dilantik se-
bagai Pengarah Projek bagi Kontrak
Pengurusan  Fasiliti ~ Bangunan
Kompleks Kastam, Imigresen dan
Kuarantin (CIQ) dan JB Sentral, Bukit
Chagar di sini membuat pengakuan

itu di hadapan Hakim Mo- [l
hamad Haldar Abdul Aziz. [

Tertuduh yang turut
menjawat jawatan Penga-
rah Bahagian Senggara Fa-
siliti Bangunan JKR didak-
wa menggunakan kedudu- £
kannya sebagai pengarah
projek berkenaan.

Beliau didakwa meminta
Pengarah Operasi Kumpu-
lan Syarikat ~Advanced
Maintenance Precision Ma-
nagement Sdn. Bhd., Saipolyazan M.

Yusop, 43, melantik syarikat YBA -

Technology Sdn. Bhd. milik adiknya,
Mohd. Yusri Ahmad, 38, bagi men-
jalankan kerja subkontrak bersang-
kutan Kontrak Pengurusan Fasiliti

ABD. RAHIM

Bangunan JB Sentral.

Kerja tersebut terma-
suk ‘Re-Balancing, Tes-
ting and Commissioning
for Air Systems, Chilled
Water Systems’ bernilai
RM196,000 dan ‘Supply,
& Install, Testing and Com-
missioning Danfos Moto-
tise Valve for ACMV’ ber-
nilai RM34,800.

Syarikat Advanced
Maintenance Precision
Management ketika itu bertang-
gungjawab mengurus fasiliti Komp-
leks CIQ dan pengurusan fasiliti ba-
ngunan JB Sentral.

Abd. Rahim yang memakai ko-
piah dan bersut hitam dan sudah 33

tahun berkhidmat di JKR didakwa
melakukan perbuatan itu di Bilik
Mesyuarat JKR, Aras 4 Utara, Ba-
ngunan Sultan Iskandar di sini ki-
ra-kira pukul 1.30 petang, 5 Januari
2011.

Tertuduh didakwa mengikut
Seksyen 23(1) Akta Suruhanjaya
Pencegahan  Rasuah  Malaysia
(SPRM) 2009 dan boleh dihukum di
bawah Seksyen 24 akta sama.

Jika disabit kesalahan, bapa ke-
pada dua anak itu boleh dipenjara
selama tempoh tidak melebihi 20
tahun dan didenda tidak kurang
daripada lima kali ganda jumlah
atau nilai suapan atau RM10,000
mengikut mana-mana yang lebih
tinggi.

Timbalan Pendakwa Raya dari
SPRM, Ghafar Abdul Latif menca-
dangkan jaminan RM50,000 de-
ngan seorang penjamin sementara
menunggu perbicaraan.

Bagaimanapun, peguam Stanis-
laus Vethanayagam memohon jum-
lah itu dikurangkan antara RM5,000
dan RM10,000 kerana anak guam-
nya mempunyai rekod bersih sepan-
jang berkhidmat di JKR selain be-
kerjasama sepanjang siasatan.

Mohamad Haldar membenarkan
Abd. Rahim diikat jamin RM20,000
dengan seorang penjamin dan kes
itu akan disebut semula pada 30
Julai ini.

Tertuduh membayar wang jami-
nan berkenaan.



